ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՆՈՅԵՄԲԵՐԻ 10-Ի N 1727-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1. [bookmark: _GoBack]ՀՀ էկոնոմիկայի նախարարություն
	19.12.2023թ.

	
	01/22901-2023

	1․ Նախագծին կից ներկայացված հիմնավորման համաձայն՝ նախատեսվում է փոխհամաձայնեցման ընթացակարգի միջոցով հարկային հարցերով վեճերի լուծման կարգը և ժամկետները սահմանելու մասին իրավական ակտի դրույթները համապատասխանեցնել գործող ՏՀԶԿ «Հարկվող բազայի քայքայում և շահույթի տեղաշարժ» ծրագրով նախատեսված ստանդարտի դրույթներին, սակայն Նախագծով ներկայացվող առանձին դրույթների փոփոխման նպատակահարմարության կամ նշված դրույթների կիրառման ընթացքում առաջացած խնդիրների վերաբերյալ որևէ նշում առկա չէ։
	Չի ընդունվել։ 
Նախագծով ներկայացվող առանձին դրույթների փոփոխման նպատակահարմարությանը անրադարձ է կատարված նախագծի հիմնավորման մեջ, այն է՝ Հայաստանի Հանրապետության կողմից ՏՀԶԿ-ի «Հարկվող բազայի քայքայում և շահույթի տեղաշարժ» ծրագրի նվազագույն ստանդարտների ներդրման պարտավորվածությունը և ՏՀԶԿ քարտուղարության կողմից ներկայացված դիտարկումները նվազագույն ստանդարտներին համապատասխանելու վերաբերյալ։ 
Նշված դրույթների կիրառման ընթացքում առաջացած խնդիրների վերաբերյալ որևէ նշում առկա չէ, քանի որ այն ուժի մեջ է մտել 2024 թվականից։

	2․ Նախագծի 1-ին կետի 4-րդ ենթակետով նոր խմբագրությամբ շարադրվող Որոշման հավելվածի 9-րդ կետում մի կողմից Դիմողին տրվում է 20 աշխատանքային օրվա ընթացքում լրացուցիչ տեղեկատվություն ներկայացնելու հնարավորություն, մյուս կողմից՝ Հարկային մարմնի կողմից լրացուցիչ տեղեկատվություն պահանջելու օրվանից 10 օր հետո ուղարկվում է հիշեցնող ծանուցում, որից հետո 5 օրվա ընթացքում Դիմողի կողմից տեղեկատվությունը չներկայացնելը Դիմումի մերժման հիմք է, ուստի, նշված ժամկետներն առաջարկվում է լրացուցիչ քննարկել։
	 Ընդունվել է։


	2. ՀՀ ֆինանսների նախարարություն
	11.12.2023թ.

	
	01/2-5/23536-2023

	1․ Նախագծի 9.3 կետով սահմանվում է, որ հարկային հարցերով վեճերի հարկային համաձայնագրերի շրջանակում լուծման նպատակով դիմումով ներկայացված առարկությունները հարկային մարմնի կողմից հիմնավորված համարվելու դեպքում հարկային մարմինը կփորձի խնդիրը լուծել միակողմանիորեն՝ առանց օտարերկրյա հարկային մարմնի հետ խորհրդակցելու: Եթե հարկային մարմինը միակողմանիորեն չկարողանա բավարարող լուծում գտնել դիմումը ստանալու օրվանից 6 ամսվա ընթացքում, ապա հարկային մարմինը կապ կհաստատի օտարերկրյա հարկային մարմնի հետ՝ երկկողմանի գործընթաց սկսելու նպատակով:
     Միաժամանակ, Նախագծի 22-րդ կետով սահմանվում է, որ այն դեպքում, երբ դիմողին չի բավարարում իրավասու մարմինների միջև ձեռք բերված համաձայնությունը, դիմողը կարող է մերժել այն։ Իրավասու մարմինները գործը կհամարեն ավարտված և 10 աշխատանքային օրվա ընթացքում էլեկտրոնային եղանակով կտեղեկացնեն դիմողին։ Դիմումի վերաբերյալ համաձայնագրի կողմ հանդիսացող երկրների իրավասու մարմինների միջև ձեռք բերված համաձայնությունը մերժելու դեպքում դիմողը կարող է գործը բողոքարկել ՀՀ հարկային օրենսգրքի այսուհետ՝ Օրենսգիրք 20-րդ բաժնով սահմանված կարգով:
     Օրենսգրքի 440-րդ հոդվածի 1-ին մասով 20-րդ բաժին, մասնավորապես, սահմանված է, որ հարկային մարմնի ընդունած անհատական իրավական ակտը, ինչպես նաև հարկային ծառայողի գործողությունները կամ անգործությունը կարող են բողոքարկվել հարկային մարմնի բողոքարկման հանձնաժողով՝ Օրենսգրքով սահմանված կարգով կամ դատարան:
     Այսինքն, Նախագծով սահմանվող՝ նշված կարգավորումների համաձայն, ստացվում է, որ դիմողի անհամաձայնության դեպքում բողոքարկման հանձնաժողովը  պետք է քննության առնի նաև համաձայնագրի կողմ հանդիսացող մեկ այլ երկրի մասնակցությամբ վեճի լուծման մասով ձեռք բերված համաձայնությունը:
     Ելնելով վերոգրյալից՝ առաջարկվում է քննարկել բողոքարկման հանձնաժողովի կողմից համաձայնագրի կողմ հանդիսացող օտարկերկրյա իրավասու մարմնի հետ համատեղ ձեռք բերված համաձայնության քննարկման նպատակահարմարության հարցը:
	Ընդունվել է մասնակի։
Անդրադառնալով բողոքարկման հանձնաժողովի կողմից համաձայնագրի կողմ հանդիսացող օտարկերկրյա իրավասու մարմնի հետ համատեղ ձեռք բերված համաձայնության քննարկման նպատակահարմարության հարցին, նշենք, որ բողոքարկման հանձնաժողովը քննում է ոչ թե համաձայնագրի կողմ հանդիսացող օտարկերկրյա իրավասու մարմնի հետ համատեղ ձեռք բերված համաձայնությունը, այլ  դիմողի կողմից ներկայացված հարցը։

	3. ՀՀ արդարադատության նախարարություն
	16.01.2024թ.

	
	/27․3/1619-2024

	1. «Հայաստանի Հանրապետության կառավարության 2022 թվականի նոյեմբերի 10-ի N 1727-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավա¬րության որոշման նախագծի (այսուհետ՝ Նախագիծ) 1-ին կետի 1-ին ենթակետով նոր խմբագրությամբ շարադրվող Հայաստանի Հանրապետության կառավարության 2022 թվականի նոյեմբերի 10-ի N 1727-Ն որոշման (այսուհետ՝ Որոշում) Հավելվածի 1-ին կետի «(այսուհետ՝ Ընթացակարգ)» բառերն առաջարկվում է փոխարինել «(այսուհետ՝ ընթացակարգ)» բառերով՝ նկատի ունենալով Որոշման ամբողջ տեքստում կիրառվող ձևակերպումները: Նույն դիտարկումը վերաբերում է Նախագծում կիրառվող «(այսուհետ՝ Համաձայնագիր)», «Համաձայնագիր», «Հարկային մարմին»,  «Դիմող» և «Դիմում» ձևակերպումներին: 
	Ընդունվել է։
 



	2. Նախագծի 1-ին կետի 4-րդ ենթակետով նոր խմբագրությամբ շարադրվող Որոշման Հավելվածի 9-րդ կետի «լրացուցիչ տեղեկատվություն ստանալու» բառերից առաջ առաջարկվում է լրացնել «գործարքների վերաբերյալ» բառերը, նույն կետի  «կարող է մերժվել» բառերն առաջարկվում է փոխարինել «մերժվում է» բառերով, քանի որ նշված կետի բովանդակությունից բխում է, որ սահմանված ժամկետում լրացուցիչ տեղեկատվությունը հարկային մարմնին չներկայացնելու դեպքում դիմումի մերժումը պետք է կրի իմպերատիվ բնույթ:
	Ընդունվել է։



 

	3. Նախագծի 1-ին կետի 5-րդ ենթակետով նախատեսվում է Որոշման Հավելվածը լրացնել նոր 2.1-ին գլխով, որը վերաբերում է հարկային մարմնի կողմից դիմումի միակողմանի քննությանը:
Այս կապակցությամբ հարկ է անդրադառնալ Որոշման նախաբանում որպես լիազորող նորմ հղում կատարած Հայաստանի Հանրապետության հարկային օրենսգրքի 377-րդ հոդվածի 3-րդ մասին, համաձայն որի՝ փոխհամաձայնեցման ընթացակարգի միջոցով հարկային հարցերով վեճերի լուծման կարգը և ժամկետները սահմանում է Կառավարությունը։
«Նորմատիվ իրավական ակտերի մասին» օրենքի 9-րդ հոդվածի 1-ին մասի համաձայն՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից: Իսկ 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Վերոգրյալ կարգավորումներից ելնելով՝ հարկ է նկատի ունենալ, որ Նախագծի 1-ին կետի 5-րդ ենթակետով լրացվող Որոշման Հավելվածի 2.1-ին գլխի կարգավորումները դուրս են Հավելվածի կարգավորման առարկայի շրջանակից, ուստի դրանք խնդրահարույց են և առաջարկվում է վերանայել:
1) Նշվածի հետ մեկտեղ, հարկ ենք համարում անդրադառնալ  Նախագծի 1-ին կետի 5-րդ ենթակետով լրացվող Որոշման Հավելվածի 2.1-ին գլխի կարգավորումներին, մասնավորապես՝ նշված գլխի 9.1-ին կետում առկա են չհամարակալված պարբերություններ, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը՝ առաջարկվում է դրանք համարակալել:
Բացի այդ, 9.1-ին կետով նախատեսվում է, որ դիմումի մերժման դեպքում՝ Հարկային մարմինը հարկ վճարողին պետք է ներկայացնի Դիմումի մերժման հիմքերը, սակայն Նախագծով մերժման հիմքերը սահմանված չեն, հետևաբար առաջարկվում է նախատեսել նաև մերժման հիմքերը:
2) Նախագծի 1-ին կետի 5-րդ ենթակետով լրացվող Որոշման Հավելվածի 2.1-ին գլխի 9.3-րդ կետի համաձայն՝ հարկային մարմնի կողմից Դիմումում ներկայացված առարկությունները հիմնավորված համարվելու դեպքում, Հարկային մարմինը կփորձի խնդիրը լուծել միակողմանիորեն՝ առանց օտարերկրյա հարկային մարմնի հետ խորհրդակցելու: Եթե հարկային մարմինն միակողմանիորեն չկարողանա բավարարող լուծում գտնել Դիմումը ստանալու օրվանից 6 ամսվա ընթացքում, ապա Հարկային մամինը կապ կհաստատի օտարերկրյա հարկային մարմնի հետ՝ երկկողմանի գործընթաց սկսելու նպատակով:
Սույն դեպքում, առաջարկվում է վերանայել «կփորձի խնդիրը լուծել» ձևակերպումը, ինչպես նաև հստակեցնել «բավարարող լուծում» ձևակերպումը, քանի որ այն որոշակի չէ:
Բացի այդ, առաջարկվում է վերանայել «կապ կհաստատի օտարերկրյա հարկային մարմնի հետ» ձևակերպումը և հստակեցնել, թե ինչ կարգով և ժամկետներում է նախատեսվում կապ հաստատել օտարերկրյա հարկային մարննի հետ:
	Ընդունվել է մասնակի։
Տվյալ դիտարկման 1-ից 4-րդ պարբերությունների վերաբերյալ հայտնում ենք, որ միջազգային պրակտիկայում ընդունված է, որ նման կարգավորւմներ տեղ գտնեն փոխհամաձայնեցման ընթացքի կարգավորումններում, ինչպես նաև ցանկանում ենք նշել, որ ՏՀԶԿ փորձագետների պահանջով է այն տեղ գտել նախագծում։ Թեև նախագծի 1-ին կետի 5-րդ ենթակետում սահմանված է, որ նոր 2․1-ին գլուխը վերաբերում է հարկային մարմնի կողմից դիմումի միակողմանի քննությանը, սակայն Նախագծի 1-ին կետի 5-րդ ենթակետով լրացվող Որոշման Հավելվածի 2․1-ին գլխի 9․3 կետի կարգավորումնների համաձայն, եթե հարկային մարմինն միակողմանիորեն չկարողանա բավարարող լուծում գտնել դիմումը ստանալու օրվանից 6 ամսվա ընթացքում, ապա հարկային մամինը կապ կհաստատի օտարերկրյա հարկային մարմնի հետ՝ երկկողմանի գործընթաց սկսելու նպատակով: Հետևաբար, այն հանդիսանում է ընթացակարգի բաղկացուցիչ մաս։
Տվյալ դիտարկման 1-ին ենթակետի 2-րդ պարբերության վերաբերյալ հայտնում եմ, որ դիմումի մերժման հիմք կարող է հանդիսանալ նախորդ կետի (Որոշման հավելվածի 9․1 կետով) ենթակետերով թվարկված պահանջներին անհամապատասխանությունը։


	4. Նախագծի 1-ին կետի 7-րդ ենթակետով նոր խմբագրությամբ շարադրվող Որոշման Հավելվածի 15-րդ կետում «առկա է դատական ակտ» ձևակերպումն առաջարկվում է վերանայել՝ նկատի ունենալավ Որոշման Հավելվածի 6-րդ կետի 7-րդ ենթակետի գ. պարբերության կարգավորումը, իսկ «տեղեկատվությունը» բառից առաջ առաջարկվում է լրացնել «պարզաբանումը կամ լրացուցիչ» բառերը:
Բացի այդ, Նախագծի 1-ին կետի 7-րդ ենթակետով նոր խմբագրությամբ շարադրվող Որոշման Հավելվածի 15-րդ կետում առկա է չհամարակալված պարբերություն, ուստի նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասն՝ առաջարկվում է դրանք համարակալել:
	 Ընդունվել է։


	5. Նախագծի 1-ին կետի 8-րդ ենթակետով նոր խմբագրությամբ շարադրվող Որոշման Հավելվածի 22-րդ կետի համաձայն՝ (…) Դիմումի վերաբերյալ Համաձայնագրի Կողմ հանդիսացող երկրների իրավասու մարմինների միջև ձեռքբերված համաձայնությունը մերժելու դեպքում, Դիմողը կարող է դիմել հարկային մարմնի բողոքարկման հանձնաժողով` համաձայն Հայաստանի Հանրապետության հարկային օրենսգրքի 20-րդ բաժնով սահմանված կարգով։ 
Սույն դեպքում հարկ է նկատի ունենալ, որ Հայաստանի Հանրապետության հարկային օրենսգրքի 440-րդ հոդվածի 1-ին մասի համաձայն՝ Հարկային մարմնի ընդունած անհատական իրավական ակտը, ինչպես նաև հարկային ծառայողի գործողությունները կամ անգործությունը կարող են բողոքարկվել հարկային մարմնի բողոքարկման հանձնաժողով՝ Օրենսգրքով սահմանված կարգով կամ դատարան:
Վերոգրյալից ելնելով՝ առաջարկվում է Նախագծի 1-ին կետի 8-րդ ենթակետով նոր խմբագրությամբ շարադրվող Որոշման Հավելվածի 22-րդ կետի կարգավորումը համապատասխանեցնել Հայաստանի Հանրապետության հարկային օրենսգրքի 440-րդ հոդվածի 1-ին մասին:
	Ընդունվել է։


	6. Նախագծի 1-ին կետի 9-րդ ենթակետով նոր խմբագրությամբ շարադրվող Որոշման Հավելվածի 26-րդ կետի «հրապարակված դատական ակտ» բառերն առաջարկվում է փոխարինել  «ուժի մեջ մտած դատական ակտ» բառերով:
	 Ընդունվել է։


	7. Նախագծի 1-ին կետի 10-րդ ենթակետով նոր խմբագրությամբ շարադրվող Որոշման Հավելվածի 27-րդ կետի համաձայն՝ հարկ վճարողը կարող է նախընտրել Համաձայնագրի դրույթներին չհամապատասխանող հարկման արդյունքում առաջացած անճշտությունները լուծել ինքնուրույն Ընթացակարգի միջոցով, կամ այլընտրանքային տարբերակով․ Ընթացակարգի ընթացքում Հարկային մարմնին խնդրել ճշգրտել անճշտություններից մեկը, իսկ մյուսները՝ ինքնուրույն: 
Սույն դեպքում, առաջարկվում է վերանայել նշված կարգավորումը, քանի որ անհնար է անճշտությունները լուծել ինքնուրույն Ընթացակարգի միջոցով՝ նկատի ունենալով այն հանգամանքը, որ Ընթացակարգի միջոցով վեճերի լուծումը վերաբերում է հարկային մարմինների միջև վեճերի լուծմանը:
	Ընդունվել է։
 

	8. Նախագծի 1-ին կետի 11-րդ ենթակետի պարբերությունների համարակալումն առաջարկվում է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ (…) Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Բացի այդ, Նախագծի 1-ին կետի 11-րդ ենթակետի ա. և բ. պարբերությունների «կաշկանդված է» և «նախատեսված է» բառերն առաջարկվում է փոխարինել համապատասխանաբար ««կաշկանդված է»» և ««նախատեսված է»» բառերով:
	Ընդունվել է։




